
Aprestar un expausat

Vaquí d' etapas que te van ajudar per aprestar un expausat. Per seguir ton trabalh, fai una crotz
cada còp que n' acabadas una.
Deuràs prene la paraula dabans la classa pendent un desenat de minutas per presentar un tèma

qu' auràs causit e respondre a las questions de tos camaradas.

1. Causís amb qual e sus quin tèma vas trabalhar

Vas far ton expausat solet(a) o amb un o dos camaradas ? Se sètz mantun a far l ' expausat,
vos caldrà far atencion a partejar lo trabalh d' un biais equitable.

Causís un tèma que t' interessa : la vida d' una persona (sa biografia), un mestièr, una
entrepresa o un servici (La Poste, los transports en comun, la comuna. . . ), un eveniment, un
periòde istoric, un luòc, un païs, una experiéncia scientifica, un objècte, un animal, un vegetal,
un mineral, etc.

Escriu la question generala que serà lo tèma de ton expausat (exemples : cossí los òmes
preistorics fasian de fuòc ? Cossí se fabrica lo formatge ? ).

2. Escriu las questions que te pausas

Escriu las questions que te pausas a prepaus d' aqueste tèma.
Pòdes demandar a tos camaradas las questions que eles se pausan.
Escriu las informacions que te semblan importantas a balhar.

3. Efectua una recèrca documentària

Amassa los documents sul tèma qu' as causit. Escriu lo numèro de las paginas que te poirián
ajudar. Pausa de questions a de personas que te poirián ajudar dins ta recèrca (mèstre, familha,
amics, especial ists, etc.).

Verifica que las informacions que pensavas conéisser son exactas. Completa-las.

4. Construsís lo plan e apresta ton intervencion

Escriu lo títol de las partidas que te permetràn de respondre a la question generala.
Escriu lo vocabulari important en occitan.
Escriu una introduccion (perqué as causit aqueste tèma) e una conclusion (resumit de las

partidas importantas e çò que t' a aportada la recèrca documentària). Las poiràs legir o recitar
per còr.

Daissa un pauc de temps per que te pòscan pausar de questions.
Redigís tres questions a pausar al publ ic per verificar que t' an plan compres.
Aprèsta una aficha o un diaporamà informatic (diga-z-o al mèstre per qu' apreste lo material)

per il lustrar ton expausat.
Fai verificar ton expausat pel mèstre e entraïna-te a lo presentar.




